Cerdd fel y darfu i’r anrhydeddus farchog Si(n yr Haidd a’i ewyllyswyr da gyfodi yn erbyn y traws feddiannwr, sef Morgan Rondol, ac ar ychydig o amser ei ddinistrio ef a’i ganlynwyr, ar fesur a elwir Barnad Mwnc.

1.

Pob gŵr a fu a geir i Fôn yn rhwyddedd drin Si(n yr Heidden,

Gwrandewch ar hanes cryn ystrin neu anghydfod, blin dynghedfen;

Er bod gŵr o Eil o Man yn taeru ar John ei fod yn wan,

Ac ynte yn llusgo i dre’ a llan yn un traetur dan ein tretio,

Rwy’n siŵr na fentre bwyd y cŵn lle byddo codi glo na mŵn

Ond tua Llandrillo yn cadw sŵn gan gorgwn mewn hen gargo.

2.

Dod i’r wlad dan ledu ei geg ac o gwmpas deg a deugen

O ryw ysmyglars gydag e yn landeg o dre’ Lunden

Gan brolio ennill treial hir, mai fo oedd farchog ar y sir,

Na châi na chwrw byth na bir mo’r rhodio’r tir lle tarien’;

Fe ddwede’r gwragedd yn ddi-gêl dan gario dŵr mor siŵr â sêl,

“Ni fynnwn ninne, d(l a ddêl, i’n dwylo getel dolen”.

3.

Pan glywodd Si(n fe ddaeth ymlaen efo bwndel o’i draenbandie

Gan neidio i’r fan trwy ffwdan ffest, bu yno gwest ac eiste;

“Tydi, hen leidar,” eber John, “sy’n twyllo’r brenin a’r wlad hon

Wrth hel dy grem a’th gwpan gron a dysgu i ddigon ddiogi;

Mae llawer gwraig mor siŵr â sêl heb hidio yn awr pa beth a wnêl 

Ond galw ei morwyn heb ddim cêl, ‘Tyrd, tendia’r cetel, Cati’”.

4.

Roedd llawer iawn o bobol Môn wrth glywed Si(n yn synnu

A Morgan ynte fel rhyw gor yn codi ei dor i daeru;

“Rwyf fi yn alluog ym mhob lle drwy lanw a thrai, drwy lan a thre’,

Mae pawb trwy Gymru yn taeru i’r te fy mod i ’r bore yn burach;

Rwyt ti yn llymeidyn melyn maith, O! dywed wir, ai da yw dy waith?

Gwnei di’r dyn a’th yfo ar daith yn fochyn saith afiachach”.

5.

Ond eber John, “Nid wyt ond cna’. Y fi a ddalia’ yn ddilys,

Fe daflodd aur hyd lawr heb ri’ a dwy goron Dorti o Gaerwys;

Tydi ydy’r lluman sy ’mhob lle yn denu gwragedd hyd y dre’

I eiste yn tai ac yfed te a gwneud eu bolie yn baeled;

Dwyn holl arian cryf a gwan i gadw gwragedd Eil o Man

A phawb yn llymach ym mhob llan gwedi pynio can cwpaned.

6.

Ac yno cododd teulu Si(n fel dynion gwedi dwyno

Ac un a roes i Forgan gwff ac ati hi yn bwff i ymbaffio;

Roedd Ned y nodwr gyda’r wawr yn dechre curo fel y cawr

A Si(n Ben Dre’ a’i linie ar lawr ( phastwn mawr yn ffustio,

A Morgan ynte ar lawr yn rhol a’r dŵr yn rhedeg hyd ei fol

A gwragedd y te yn fawr eu lol nes gwelson’ Dol yn dulio.

7.

Fe neidiodd Thomas Marc ei hun yn ddrwg ei lun i’w leinio,

Huw o Langwm ar ei lw oedd gyda’r cwrw yn curo,

A phawb yn ysgwyd ei ddwy foch, “O! Si(n, a glywwch sŵn y gloch?”

Roedd Twm Llanllyfni yn fawr ei roch a’r farfan goch ar guchio;

Ifan Roberts oedd mor bur a Thwm y gardiwr fel y dur

A Morgan ynte yn diodde’ cur a phart o’r gwŷr yn gwyro.

8.

Daeth siwerfeiser o Lanrwst pan glywe’r trwst a’r tristwch

A neidio a wnaeth i hynny o fan mewn gerwin anhawddgarwch;

Fe neidiodd gwŷr Llandrillo ar frys, fe gipien’ Forgan yn ei grys,

I ffwrdd ar chwal trwy faw a chwys yn gofus yr aen’ ag efo;

Fe ddôi’r ecseismyn bawb o’u nyth gan gadw sŵn yn union syth,

Ni chaiff ond hynny tra bod chwyth, was maglog, fyth ysmyglo.

9.

A Morgan aeth i banel llesg o forhesg cyn ei farw

A’r holl gwpane ers meitin byd yn llwydion hyd y lludw,

A’r gwŷr yn cerdded hyd y dre’ i ganmol graen y ddiod gre’

A’r lleill yn lleicion yn eu lle am sugyn te a siwgwr;

“Ow!”, medde’r gwragedd, “beth a wnawn? Wel dyma’r llid i gyd a gawn,

Rhaid troi’r cwpane a’r llwye yn llawn, rai purlan iawn, o’r parlwr”.

10.

Petase’r te ar hyd y fro yn osio curo’r cwrw

Fe roese’r Cowper drwy fawr lid yr arfe i gyd i gadw;

Ond Si(n i ni ydy’r marchog gl(n, fe haedde eto ei gofio ar g(n,

Ni ddaw ond rhyw haid o ladron mân ( the, myn tân, ond hynny;

Mae’n rhaid i chwithe, gwragedd dre’, ddygymod peth â diod gre’,

Mae’r brandi yn tyfod gyda’r te hyd dine casgie yn cysgu.

Siôn Ben Dre’ (pennill 6):  Canodd Huw Jones gerdd i’w gyfarch, gw. ‘Pob sawdiwr da ei swydd’. A barnu wrth y gerdd honno bu Siôn am un ysbaid yn ei fywyd yn filwr.
Thomas Marc … Twm Llanllyfni (pennill 7):  Gwerthwyr llyfrau baledi oedd Thomas Marc a Thwm Llanllyfni neu Thomas Roberts. Gwerthai’r ddau ohonynt (ynghyd â William Roberts, brawd Thomas) lyfrau y ceid ynddynt faledi a luniwyd gan Huw Jones o Langwm. Y mae’n bosibl fod Ifan Roberts, yntau, yn werthwr llyfrau baledi, ond ni ddiogelwyd y deunydd a ddosberthid ganddo.

y Cowper (pennill 10):  Elis y Cowper o Lanrwst, baledwr toreithiog fel Huw Jones ei hun.

*

Ar fesur a elwir Barnad Mwngc.

1.

Pob Gwt a fu o gair i Fôn

Yn rwyddedd drin Sion yr Haidden

Gwrandewch ar hanes cryn ystrin

Neu anghydfod blin dynghedfen

Er bod gwr o Eilaman

yn teuru ar John ei fod yn wan

Ac ynte yn llusgo i dre a Llan

Yn un tratur dan in tretio

Yr wi yn siwr na fentra bwyd y Cwn

Lle botho Codi Glo na Mwn

Ond ty a Llan drillo yn cadw Swn

Gan Gorgwn mewn hen Gargo

2.

Dwad ir Wlad dan ledu ei geg

Ag o Gwmpas Dêg a deigien

O ryw ysmyglars gydag e

yn Landeg o dre lunden

Gan brolio ynill treial hir

Mae fo oedd Farchog ar y Sir

Na chae na chwrw byth na bir

Mo’r rhodio’r tir lle tarien

fe ddeude’r Gwragedd yn ddi gel

Dan gario Dwr mo’r siwr a Sel

Ni fynwn ine del a ddel

I’n dwylo Gettel dolen

3.

Pan glywodd Sion fe ddoeth ymlaen

Efo Bwndel o’i draen bandie

Gan neidio i’r fan trwy ffwdan ffest

Bu yno Gwest ag eiste

Dy di hen leidar eber John

Sy’n twyllo’r Brenin ar wlad hon

Wrth hel dy Gream a’th gwpan gron

A dysgu i ddigon ddiogi

Mae llawer Gwraig mor Siwr a Sel

yn hidio yn awr pa beth a wnel 

Ond galw i Morwyn heb ddim Cêl

Tyrd tendia’r Cettel Catti

4.

Yr oedd llawer Jawn o Bobl Mon

Wrth glowed Sion yn synnu

A Morgan ynte fel rhyw Gorr

Yn codi ei Dorr i deuru

Yr wyf i yn alluog ymhob lle

Drwy lanw a Thrai drwy lan a Thre

Mae Pawb trwy Gymru yn teuru Te

fy mod i’r Bore yn burach

Yr wyt i yn llymeudyn melyn maith

O dwed wir ai da iw dy waith

Gwnei di ir dŷn ath yfo ar daith

Yn fochyn saith afiachach

5.

Ond ebr John nid wyt ond Cna

Y fi a ddalia yn ddilys

fe daflodd Aur hyd lawr heb ri

A dwy Goron Dorti o Gaerwys

Dy di ydi’r llyman sy’n mhob lle

Yn denu Gwragedd hyd y dre

I eiste yn ta[ ]ag y fed Te

a gwneud eu bolie yn boeled

Dwyn holl arian Cryf a gwan

I gadw Gwragedd Eilaman

A phawb yn llymach ymhob llan

Gwedi pwnio can Cwpaned.

6.

Ac yno Cododd teuly Sion
Fel Dynion gwedi adwyno

Ac un a roes i Forgan Gwph

Ac atti hi yn bwph i ymbaphio

(R oedd Ned y nodwr gyda’r wawr

yn dechre Curo fel y Cawr

A Sion Ben dre ai linie ar Lawr

A phastwn mawr yn ffustio

A Morgan ynte ar lawr yn rhol

Ar Dwr yn rhedg hyd i fol

A Gwragedd y Te yn fawr i Lol

Nes Gwelson Dol yn dulio

7.

Fe Neidiodd Thomas Marck i hun

yn ddtwg i lun iw laenio

Huw o Langwm ar ai lw

oedd gyda’r Cwrw yn Curo

A phawb yn ysgwyd ei ddwy foch

O Sion a glyw wrth swn y Gloch

Roedd Twm llan llyfni yn fawr i roch

A’r Farfan Goch a’r guchio

Evan Roberts oedd mor bur
A Thwm y Gardiwr fel y Dur

A Morgan ynte yn dioedde Cur

A Phart o’r Gwyr yn Gwyro

8.

Daeth Super feiser o Lan Rwst 

Pan glywe’r trwst ar tristwch

A neidio a wnaeth i hynny o fan 

Mewn gerwyn anhawddgarwch

fe neidiodd Gwyr Llandrillo ar frus

Fe Gipien Forgan yn ei Grys

I phwrdd ar chwal trwy faw a chwys

Yn gofus yr aen ag efo

Fe ddoe’r Exeismyn bawb o’i nyth

Gan Gadw swn yn union Syth

ni chaiff ond hynny tra bod chwyth

Was Maglog fyth ysmyglo

9.

A Morgan aeth i Banel llesg

O Forhesg Cyn ei farw

Ar holl Gwpane ersmeitin byd

Yn llwydion hyd y lludw

Ar Gwyr yn Cerdded hyd y dre

I Gamol Graen y ddiod Gre

At lleill yn lleicion yn i lle

Am Sugun Te a Siwgwr

Ow medde’r Gwragedd beth a wnawn

Wel dyma’r llid i gid a Gawn

Rhaid Troi’r Cwpane ar llwye yn llawn

Rai purlan iawn o’r parlwr

10.

Py dase’r te ar hyd y fro

yn osio Curo’r Cwrw

Fe roeser’r Cowper drwy fawr lid

Yr Arfe i gid i Gadw

Ond Sion i ni ydi’r Marchog Glan

Fe haedde eto i gofio ar Gan

Ni ddaw ond rhyw haid o Ladron mân

A The myn tân ond hynny

Mae yn rhaid i chwithe Gwragedd Dre

Ddygymod peth a Diod Gre

Mae’r Brandi yn tyfod gyda’r Te

Hyd dine Casgie yn Cysgu,

Hugh Jones Llangwm eu 200

Teitl yr wynebddalen

Cerdd fel y darfu ir Anrhydeddus Farchog sef Sion yr Haidd ai Ewyllyswyr da gyfodi yn erbyn y Traws feddianwr sef Morgan Rondol, ac ar ychydig o amser a ddinistros ef ai Ganlynwyr Iw chanu ar Barnad Mwngc.

Y testun

Argraffwyd yn y Bala gan John Rowland (fl. 1761–62) dros Thomas Marc. Gwelir y dyddiad Chwefror 1762 mewn print ar yr wynebddalen. Collwyd y rhan fwyaf o’r testun yn Bangor 15 (1).

